
Кіраўнік музея – настаўнік гісторыі Чэрнік Марына Васільевна
Профіль – гісторыка-краязнаўчы
Старонка музея на сайце установы адукацыі -  https://sakovschina.volozhin-edu.gov.by/об-учреждении/школьный-историко-краеведческий-музей-куфар-жыцця
Інфармацыя аб музеі
Гісторыка – краязнаўчы  музей «Куфар жыцця» - калектыўная праца   настаўнікаў і навучэнцаў дзяржаўная ўстанова адукацыі «Сакаўшчынская сярэдняя школа імя В.А.Каваленкі».
Дата адкрыцця: 2009 год.
Профіль музея: гісторыка-краязнаўчы.
Плошча:  77  кв.м.
Колькасць экспанатаў 194, з іх асноўнага фонда - 164
           Тут сабраны дастаткова багаты і разнастайны краязнаўчы матэрыял, які складае асноўны фонд музея. Створаны  пастаянныя экспазіцыі.
Музейнаыя экспазіцыі шырока выкарыстоўваюцца ў адукацыйным працэсе і дазваляюць разнастаіць формы правядзення заняткаў па гісторыі, культуры роднага краю і г.д. Выключна важнае месца ў адукацыйным працэсе займаюць ўрокі, урокі-экскурсіі, тэматычныя экскурсіі з выкарыстаннем пэўных музейных прадметаў.
Асноўныя раздзелы экспазіцыі:
1.  Беларуская хатка.
2.  Прадметы побыту беларусаў і прылада працы.
3. Наш знакаміты зямляк - Віктар Антонавіч Каваленка.
4. Дарогамі подзвігу і памяці.
5.  Фотадакументы
Характарыстыка музейных фондаў
       У фондах школьнага гісторыка-краязнаўчага  музея «Куфар жыцця»  налічваецца 164 экспанаты асноўнага фонду. Тут прылады працы, сялянскія рэчы, посуд,  мастацкая вышыўка, ткацтва, элементы ткацкага  станка, куфар, ступа, дзіцячая зыбка (люлька), драўляны ложак, рукапісы,  кнігі, дакументы.
       Найвялікую каштоўнасць прадстаўляюць экспанаты:  дыван насценны вышываны, прас з трубой, маслабойка, грэбенечасальнік для лёну, куфар, драўляныя ночвы, ступа, андарак, хлебная лапата, школьны ранец. 
Асабліва ўпрыгожваюць сялянскую хату ложак з пасцельнымі рэчамі, ручнікі, чырвоны кут з абразамі.
      Створаны інвентарная кніга паступленняў музейных прадметаў, метадычны пакет лакальных дакументаў аб дзейнасці школьнага музея, папка распрацовак класных гадзін, пазакласных заняткаў па патрыятычным выхаванні навучэнцаў, папка распрацовак музейных заняткаў, папкі па экскурсійна-прапагандыскай рабоце «Экскурсіі», «Лекцыі», музейная старонка «Школьны музей» на сайце ўстановы адукацыі. 

                                            Беларуская хатка
        Вельмі цікавы  раздзел. Тут сабраны экспанаты, якія характарызуюць быт, адзенне беларусаў ХІІІ-ХІХ ст.  
                            Прадметы побыту беларусаў і прылада працы.
        Гэты раздзел знаёміць наведвальнікаў з асноўнымі прадметамі побыту беларусаў, прыладамі працы сялян беларускай вёскі ХІІІ-ХІХ ст.
       Вялікую цікаўнасць выклікаюць наступныя  музейныя прадметы: ступа, хлебная лапата ( якой налічваецца 100 гадоў), зыбка (люлька)і школьны ранец (пачатак  ХХ ст.).
Наш знакаміты зямляк
      У прадстаўленай экспазіцыі сабраны кнігі з уласнай бібліятэкі В.А.Каваленкі і фотаздымкі з сямейнага архіва. Гонарам музея з’яўляюцца рукапісы нашага земляка акадэміка АН БССР, крытыка Віктара Антонавіча Каваленкі .
                                            Дарогамі подзвігу і памяці
      Гэты раздзел знаёміць наведвальнікаў з жыццевым і баявым шляхам нашага легендарнага земляка,  былога партызана - разведчыка, Героя Расійскай Федэрацыі, партызана – Аляксея Мікалаевіча Бацяна.

